
рЕпублика северна македонија

министерство за транспорт и врски
Бр. 28 Уп. - 172/19
28.05.2019 год.

С к о п ј е




Министерството за транспорт и врски, решавајки по барањето добиено преку електронскиот систем е-одобрение за градење на ден 11.04.2019 година од инвеститорот АД Електрани на Македонија во државна сопственост од Скопје, за издавање на Решение за измени во текот на градењето на градбата „Деловна зграда на АД ЕЛЕМ“, што треба да се изврши на КП број 13526/6, КО „Центар 1“, односно што треба да се изврши на ул. „Македонија“ - бб во Скопје, за која градба е издадено одобреие за градење со број 20 Уп.-118/3 од 21.03.2013 година од Министерството за транспорт и врски, правосилно на ден 10.04.2013 година, врз основа на член 69 од Законот за градење ("Сл. весник на РМ" бр. 130/09, 124/10, 18/11, 36/11, 54/11, 13/12, 144/12, 25/13, 79//13, 137/13, 163/13, 27/14, 28/14, 115/14, 149/14, 187/14, 44/15, 129/15, 217/15, 226/15, 30/165, 31/16, 71/16 и 132/16), а во врска со член 87, став (1) и член 88 од Законот за општата управна постапка ("Сл. весник на РМ" бр. 124/15), го донесува следното
Р  Е  Ш  Е  Н  И  Е
Барањето на инвеститорот АД Електрани на Македонија во државна сопственост од Скопје, поднесено преку електронскиот систем е-одобрение за градење на ден 11.04.2019 година, за издавање на Решение за измени во текот на градењето на градбата „Деловна зграда на АД ЕЛЕМ“, што треба да се изврши на КП број 13526/6, КО „Центар 1“, односно што треба да се изврши на ул. „Македонија“ - бб во Скопје, за која градба е издадено одобреие за градење со број 20 Уп.-118/3 од 21.03.2013 година од Министерството за транспорт и врски, правосилно на ден 10.04.2013 година, СЕ ОДБИВА.
О б р а з л о ж е н и е
Инвеститорот АД Електрани на Македонија во државна сопственост од Скопје, преку електронскиот систем е-одобрение за градење, на ден 11.04.2019 година, до Министерството за транспорт и врски, поднесе барање за издавање на Решение за измени во текот на градењето на градбата „Деловна зграда на АД ЕЛЕМ“, што треба да се изврши на КП број 13526/6, КО „Центар 1“, односно што треба да се изврши на ул. „Македонија“ - бб во Скопје, за која градба е издадено одобреие за градење со број 20 Уп.-118/3 од 21.03.2013 година од Министерството за транспорт и врски, правосилно на ден 10.04.2013 година.
По разгледување на барањето и доставената документација и докази со барањето, Министерството за транспорт и врски, во законски определениот рок изврши увид во доставената документација и прилози и констатира дека:

1. а) Во точка 1.1 Вовед со кратко образложение, дадена во Проектната прграма, одобрена од инвеститорот,наведено е дека:
„Во техничкиот извештај на основниот проект од 2012 год. нагласено беше дека обврска на Изведувачот е согласно геомеханичките карактеристики на теренот и расположивата опрема да изработи и соодветен проект за заштита на градежната јама.
Пред отпочнувањето на работите Изведувачот достави проект за заштита на градежната јама, уредно ревидиран и со позитивно мислење од ИЗИИс за степенот на механичка отпорност на конструкцијата.

Предложеното техничко решение за заштита на градежната јама се состоеше од изведба на армирано-бетонска дијафрагма по целиот обем на објектот со дебелина d=60 см. и длабочина до водонепропустниот почвен слој, односно до слојот од лапор.

За да биде изводливо ваквото предложено решение за заштита на градежната јама, а пред се дијафрагмата да се вклопи во границите на дефинираната градежна линија, се јави неопходноста од поместување на столбовите од објектот за 60 см. кон внатрешноста на истиот. Со ваквото решение габаритот на објектот остана непроменет со таа разлика што еркерните греди и конзолите беа зголемени за дополнителни 60 см... (ставови 2,3, 4 и 5 од точка 1.1. од Проектната програма)“; и

„Горенаведените измени во дел од армирано бетонските конструктивни елементи, условија и измени во севкупната носивост и стабилност на објектот (особено што измени настануваат во прераспределбата на сеизмичката сила)...“ (став 7 од точка 1.1. од Проектната програма;

б) Според одобрениет Основен проект од месец Август 2012 година (врз основа на кој е издадено Одобрение за градење на објектот во месец март 2013 година, правосилно во месец Април 2013 година)), а пред отпочнувањето со градбата на објектот (за што е изработен и Проект за заштита на градежна јама, уредно ревидиран и добиено позитивно мислење од ИЗИИС), инвеститорот имал сознанија за предвидените измени во текот на градењето. Врз основа на така изработениот Проект за заштита на градежната јама, инвеститорот во месец Април 2014 година изготвил Проектна програма за изработка на Дополна на Основниот проект, изработил Дополнување на Основен проект во месец Април 2017 година и на истиот извршил Ревизија во месец Јули 2018 година;
в) Во членот 69, став (1) од Законот за градење, децидно е наведено дека „Во текот на изградбата можат да се направат измени на градбата, доколку со измените не се влијае на исполнување на кое било основно барање за градбата и не се менува усогласеноста на градбата со параметрите од урбанистичкиот план, државната, односно локалната урбанистичка планска документација, урбанистичко-планска документација за туристичка развојна зона, урбанистичко-планска документација за автокамп или проектот за инфраструктура...“; 

г) Во членот 57, став (1), односно член 65-а, став (1) од Законот за градење децидно е наведено дека „Изведувањето на градби од членот 57 на овој Закон може да започне со издавање на одобрение за градење кое е правосилно во управна постапка“, односно дека „Инвеститорот може да започне со изградба на градбата врз основа на правосилно одобрение за градење“;

д) Во членот 57, став (2) од Законот за градење децидно е наведено дека „Градбите и деловите од граби изградени без одобрение за градење се бесправни градби. Деловите од градбата изградени спротивно на заверениот проект и одобрението за градење се основ за ништовност на одобрението за градење.
ѓ) Со барањето е доставена и документација како: Решение за утврдување на режимот на сообраќајот од 2013 година, Одлука за давање на право на трајно користење на градежно земјиште сопственост на Република Македонија на АД Електрани на Македонија-Скопје, објавена во „Сл. весник на Република Македонија“ во 2011 година, Потврда за платен надоместок за уредување на градежно земјиште од Општина Центар од 2012 година, Потврда за платен надоместок за уредување на градежно земјиште од Град Скопје од 2012 година, Договор за регулирање на надоместок за уредување на градежно земјиште со Општина Центар од 2012 година, Договор за регулирање на надоместок за уредување на градежно земјиште со Град Скопје од 2012 година, Известување за постоење на подземи инсталации со кои располага Министерството за одбрана од 2012 година, Известување за постоење на подземни инсталации со кои располага Министерството за внатрешни работи од 2012 година и Потврда за постоење на подземни инсталации со кои располага Друштвото за дистрибуција на топлинска енергија Дистрибуција на топлина ДООЕЛ од Скопје.

Од погоре наведеното, односно од целокупно доставената документација, Министерството за транспорт и врски не може да утврди во која фаза на изградба се работите кои се наведени во доставеното Дополнување на Основниот проект, односно дали станува збор за работи кои се во фаза на градење или станува збор за веќе изградени работи, односно позиции предвидени со доставеното Дополнување на Основниот проект. Ова од причини што ниту инвеститорот тоа го навел во своето поднесено барање, ниту пак изработувачот на Дополнувањето на Основниот проект го навел тоа во текстуалниот дел од Проектот.
2. Во доставеното Дополнување на Основниот проект – фаза Термотехнички инсталации не е наведено конкретно образложение каде се вршат измените во текот на градење, ниту пак тоа е сторено во графичките прилози преку приказ на постоечката и новопроектираната состојба;
3. Во доставеното Дополнување на Основниот проект – фаза Климатизација на дата центарот утврдени се следните недостатоци:

а) Во оваа фаза достана е Проектна програма која се однесува на изработка на Изведбен проект, а не за Дополнување на Основен проект;

б) Приложената Проектна програма не е потпишана од овластеното лице на инвеститорот. Доколку Претседателот на комисијата (кој ја потпишал истата) бил овластен да ја потпише Проектната програма, со барањето не е доставено и соодветно овластување за тоа; 

в) Со доставениот предмер не е доставена и проектантска пресметка, што е во спротивност со одредбите на членот 44, точка 5 од Законот за градење; и

г) На насловната страна е наведено дека доставувањето на Дополнувањето на Основниот проект се однесува за објектот „Дата Центар – АД ЕЛЕМ“, што е сосемо различно од називот на објектот во останатите фази „Деловна зграда на АД ЕЛЕМ“;

4. Во доставеното Дополнување на Основниот проект – фаза Градежно-конструктивен проект, утврдени се следните недостатоци:

а) Решението за одредување на одговорен проектант не е потпишано од овластеното лице во правното лице кое го изработило Дополнувањето на Основниот проект; и

б) Не е доставен предмер со проектантска пресметка, што е во спротивност со одредбите на членот 44, точка 5 од Законот за градење;

5. Не е доставено позитивно мислење за проектираниот степен на механичка отпорност, стабилност и сеизмичка заштита на градбата, издадено од субјект кој врши научно-истражувачка дејност – научен институт специјализиран во областа на заштита на градби од сеизмички влијанија, што е обврска на инвеститорот според одредбите на членот 4-а, став (1) и (2) од Законот за градење. Доставеното мислење со број 0807-2646/3 од 29.12.2016 година не се однесува за достаното Дополнување на Основниот проект – фаза Градежно-конструктивен проект; и

6. Во приложениот образец за потребите на Државниот завод за статистика даден е погрешен податок за предвидената вредност на работите наведени во доставеното Дополнување на Основниот проект (1.000.000 денари). Само предвидените работи наведени во Предмерот и пресметката за фазата Архитектура во доставеното Дополнување на Основниот проект изнесуваат 39.510.780,74 денари.
Министерството за транспорт и врски заради недостатоците во доставената документација и во поднесените докази и прилози со барањето, постапувајки врз основа на одредбите членот 69 од Законот за градење,  со Известување со број 28 Уп.-172/19 на 03.05.2019 година, го извести инвеститорот за истите  и од него побара во што е можно покус временски рок, а најдоцна во рок од 15 (петнаесет) дена од денот на прикачувањето на споменатото известување на електронскиот систем е-одобрение за градење, истите да ги отстрани, во спротивно барањето ќе биде одбиено. Министерството за транспорт и врски, го прикачи цитираниот Заклучок на електронскиот систем е-одобрение за градење на ден 03.05.2019 година.
Инвеститорот преку електронскиот систем е-одобрение за градење, на ден 21.05.2019 година, прикачи дел од бараната документација и прилози, односно ги отстрани забелешките наведени во точките 2, 3, 4 и 6 од цитираното известување, меѓутоа во определениот рок не постапи по забелешките наведени во точките 1-ѓ (инвеститорот не појаснил дали станува збор за работи кои се во фаза на градење или станува збор за веќе изградени работи, односно позиции предвидени со доставеното Дополнување на Основниот проект) и точка 5 (не е доставено позитивно мислење за проектираниот степен на механичка отпорност, стабилност и сеизмичка заштита на градбата, издадено од субјект кој врши научно-истражувачка дејност – научен институт специјализиран во областа на заштита на градби од сеизмички влијанија) од цитираното Известување на Министерството за транспорт и врски.
Бидејќи инвеститорот во законски определениот рок, односно до денес, целосно не ги отстрани недостатоците во доставената документација и не го комплетира барањето со сите докази и прилози според одредбите на Законот за градење, наведени во Известувањето  со број 28 Уп.-172/19 на 03.05.2019 година, Министерството за транспорт и врски одлучи како во диспозитивот на ова решение.

Правна поука: Незадоволната странка има право на жалба, преку ова Министерство до Државната комисија за одлучување во управна постапка и постапка од работен однос во втор степен, во рок од 15 дена од денот на приемот на овој заклучок. Жалбата се таксира со 200,оо денари административна такса. 
Врз основа на членот 15 од Законот за изменување и дополнување на Законот за административни такси ("Сл. Весник на РМ" бр. 20/96, 61/04 и 6/10), подносителот на барањето е ослободен од обврската за плаќање на административната такса.

